
Sadachara Smritih

సదాచారస్మృతిః

బుద్ధ్వా  బ్రాహ్మే  ముహూర్తే స్మృతహరిరథ సఙ్కీర్త్య తం నైౠతాశాం
గత్వా త్యక్త్వా పురీషం స్మృతివిహితమృదా చీర్ణశౌచః  ప్రశోధ్య  ।
దన్తాన్కాష్ఠేన  కృత్వాఽఽచమనమథ సకృన్మగ్న ఉత్థాయ  తిథ్యా-
ధ్యుక్త్వా మృత్స్నాం త్రిభాగాం  దినకరమనునాఽఽమన్త్ర్య  పూర్వేణ లిమ్పేత్ ॥ ౧॥
దేహం కక్షాళికే చోదితమనురపరేణాంసజానుస్వపృష్ఠం
నత్వా కృష్ణం  గురూంశ్చ స్మృతహరిరఖిలం తీర్థమావాహ్య  తోయే ।
మగ్నస్త్రిర్ద్వాదశాష్టాక్షరహరిమనుభిర్వార్యుపస్పృశ్య    చాప్యం
సూక్తం జప్త్వాఽథ లిమ్పేన్మృదముదితమృతం చేతి సూక్తం జపంస్త్రిః  ॥౨॥
మగ్నః పుంసూక్తమన్త్రైః  శివశిఖరజలేనాభిషిచ్యాథ తీర్థం
పీత్వా సన్తర్ప్య దేవాద్యథ ధృతవసనో వార్యుపస్పృశ్య పుణ్డ్రమ్  ।
చక్రాదీన్ధారయిత్వా   శ్రుతివిహితపథైః   పూర్వసన్ధ్యాముపాస్య
స్మృత్వాఽర్కస్థం  ముకున్దం  జపమథ విరచయ్యోదితేఽగ్నౌ జుహోతి ॥ ౩॥
స్నాత్వా మధ్యాహ్నకాలే శ్రుతిపథవిదుపాస్యాథ  సన్ధ్యాం  గురూక్తాన్
మన్త్రాన్జప్త్వా   ప్రతర్ప్యాచ్యుతమథ  విహితబ్రహ్మయజ్ఞోఽర్చయిత్వా   ।
కృత్వోక్తం వైశ్వదేవం  స్వజనపరివృతస్తత్ప్రసాదాన్నభోజీ
విద్యాగోష్ఠీప్రహృష్టః    ప్రతిదివసముపాసీత  సాయం చ సన్ధ్యామ్  ॥ ౪॥
ధ్యాత్వా బ్రాహ్మే  ముహూర్తే హృది నృహరిమభిష్టూయ  శాస్త్రోక్తరీత్యా 
స్నాత్వా చక్రోర్ధ్వపుణ్డ్రాఙ్కితతనురినబిమ్బస్థనారాయణార్ధ్యమ్      ।
దత్వా జప్త్వాఽథ హుత్వా స్వగురుమనుజపబ్రహ్మయజ్ఞాచ్యుతార్చాః 
కృత్వా హుత్వాఽథ భుక్త్వా కథితహరికథోఽన్త్యాముపాసీత సన్ధ్యామ్  ॥ ౫॥
కర్మాదౌ కర్మమధ్యే తదుపరి చ హరిం ప్రేరకం  సంస్మరన్తః
తస్మింస్తాన్యర్పయన్తః శ్రుతిపథవిపరీతక్రియా   వర్జయన్తః  ।
ఏనం యే వాదిరాజాభిధయతిరచితం సఙ్గ్రహం  చిన్తయన్తః
కుర్యుః కర్మాణి తేషాం వితరతి సకలాభీష్టమిష్టో  ముకున్దః  ॥౬॥

సదాచారస్మృతిః

ఇతి శ్రీమద్వాదిరాజపూజ్యచరణవిరచితా  సదాచారస్మృతిః సమ్పూర్ణా ।
భారతీరమణముఖ్యప్రాణాన్తర్గత   శ్రీకృష్ణార్పణమస్తు   ।

